
Hans Frederik Emil Thorvald Marquard, 1873-1950, Breve til og fra Mogens Gyldenstjerne og Anne Sparre (1.
bind),

s. 114Minnen willighen dienst altijt, wat jck voermach. Wet heer Mannus Guldesterren, hoe dat Rutgher van
Coelen, jou diener, hier gheuest het met woelcoemen macht van jou nae wt wissen jou brieffen ende het
voerkoft jou paert scepts, dat ghij hier hadt, ende het dat gheuen voer iiij hondert gulden coerent wrij gelt,
ende daer waes noch op jou paert toe afterren cxxvj gulden ende xiij st, dit sael die man betalen, die jou
paert ghekoft het, ende mijn donckt, dat hij dat wel voerkoft het, want het js en out scip, als ghij wel wet,
vant het js nou weder ghebreut, want het seer leeck was, ende jck heb Rutgher die rekenscap ghelesen, die
ersten reijs ano 1544, doe deet en reijs, doe woent ghij op jou paert Ixij gulden, ende ano 1545 die erste

reijs, doe selde hij in Suunen sont, ende toe gaef hij niet wt, maer hij ghijnck toe asteren 1, jtem ano 1545

die leste reijs doe won jou paert xxxxviij gulden, dus waert ghij noch op jou paert toe asterren 1) cxxvj gulden
ende xiij st met die kiellerij. Niet mer op disen tijt, dan God sij met jou ende jou lieue huijswrou ende alle jou
kinderen altijt. Jou dienner, vat jck voer mach, God wet, jck heb ghedaen in jou paer als jck als jck (!) voer

God voeranderen wijl. Ghescreuen 2) ano 1546 den 2den dach in magus.

